
				此页尚未校对



　遠〈縣南八十里源出欣山〉廉〈靈寳觀〉溫泉〈一在新寨一在西布一在上龍俱南水鄉劉琰〉

　〈詩空山流石髓勝地泄陽精暖氣浮千丈温陽滿一泓炎光常不息春意自長生洗盡凡夫濁依然徹底〉

　〈清〉井濂泉〈縣西三十武劉琰詩石罅瓊漿溢清甘可醒心來通濂水逺澄蓄古池深湛湛無杳〉

　〈滓源源自古今貪泉何足比一飮卽懷金〉廉江〈廉江坊〉林泉〈郭南三十武〉

　寧都

　山武頭〈縣東四十里山脉𤼵自閩崛起高嶂盤踞數十里爲寧都祖山舊名虎頭避唐諱攺今名〉

　〈南康記宋大明中人有至其巔見有池廣可百丈水色如丹傍有硃顆光麗若珠再徃失其所〉凌雲

　〈縣北二百里屹爲巨鎭山高數百丈其勢凌雲迤邐而上則凡臨川廬陵諸峯歷歷可見其巔方平一名〉

　〈方山又名平山左右有石峯揷峙下有龍湫其深叵測㳙滴有丁東之聲曰衙鼓洞俗訛傳山上有漢高〉

　〈帝祖墳故卽山麓䢖漢高祖廟邑人李國紀特愛其景致奇絶可供遊覧因號凌雲山人前輩圭峯董公〉

